
 (მომზადებულია „უმაღლესი განათლების შესახებ“ საქართველოს კანონის 21–ე 

მუხლის პირველი პუნქტის „ო“ ქვეპუნქტისა და საქართველოს განათლებისა და 

მეცნიერების მინისტრის 2008 წლის 29 მაისის №490 ბრძანებით დამტკიცებული 

„საჯარო სამართლის იურიდიული პირის – ივანე ჯავახიშვილის სახელობის 

თბილისის სახელმწიფო უნივერსიტეტის წესდების“ მე–9 მუხლის „ო“ ქვეპუნქტის 

საფუძველზე, რომლის მიხედვით აკადემიური საბჭო წლიურ ანგარიშს წარუდგენს 

წარმომადგენლობით საბჭოს) 

შესავალი 

 

აკადემიური საბჭოს ერთწლიანი მუშაობის და მიღებული დადგენილებების 

ანალიზი ცხადყოფს, რომ 2010 წელს მნიშვნელოვანი ნაბიჯები გადაიდგა 

განათლებისა და კვლევის ხარისხის ამაღლების, სასწავლო პროცესის მართვის 

სრულყოფის გაუმჯობესებისთვის და ზოგადად, უნივერსიტეტის 

რეფორმირებისთვის. უნივერსიტეტის მმართველობითი ორგანოსთვის ერთ-ერთი 

მთავარი გამოწვევა იყო და არის აკადემიური საბჭოს ანგარიშვალდებულების 

გაზრდა, მეტი გამჭვირვალობის უზრუნველყოფა და უნივერსიტეტის 

კონკურენტუნარიანობის გაზრდის თანმიმდევრული მხარდაჭერა.  

 

მიღებული დადგენილებები ცხადყოფს, რომ განსაკუთრებული ყურადღება სწორედ 

ამ ამოცანების განხორციელებისკენ იყო მიმართული. შედეგად, დაიხვეწა 

აკადემიური პერსონალის სამსახურში მიღების, შრომის ანაზღაურების ოდენობის 

განსაზღვრის წესი და პირობები; აკადემიური და თანამდებობის პირთა შესარჩევად 

ჩატარდა ღია კონკურსები, შემუშავდა უნივერსიტეტის მისია. აკადემიური საბჭოს 

გადაწყვეტილებების ნაწილმა მოაწესრიგა აკადემიური თანამდებობის 

დასაკავებლად ჩატარებული კონკურსის შედეგების დამტკიცების საკითხი. 

პროცედურების ადმინისტრირების დახვეწის შედეგად, უნივერსიტეტში 

აკადემიური პერსონალი კონკურსის საფუძველზე შეარჩია საბჭოს მიერ 

დამტკიცებულმა კომისიებმა, შედეგები კი დამტკიცდა აკადემიური საბჭოს 

შესაბამისი დადგენილებებით.  

 

მნიშვნელოვანი გადაწყვეტილებები იქნა მიღებული უნივერსიტეტის მენეჯმენტის 

გაუმჯობესების კუთხით. აკადემიურმა საბჭომ აირჩია ახალი რექტორი, 

ადმინისტრაციის უფროსი, ხარისხის უზრუნველყოფის სამსახურის უფროსი, 

ბიბლიოთეკის ხელმძღვანელი, 3 ფაკულტეტის (მედიცინის,  სოციალურ და 

პოლიტიკურ მეცნიერებათა,  ჰუმანიტარულ მეცნიერებათა) დეკანი. 

 

უნივერსიტეტის სასწავლო პროცესი კიდევ უფრო მიუახლოვდა ევროპულ 

საგანმანათლებლო სივრცეს. მნიშვნელოვანი გადაწყვეტილებები იქნა მიღებული 

კრედიტების აღიარებისა და მინიჭების წესთან დაკავშირებით. საბჭომ დახვეწა და 

დაამტკიცა უცხოეთის აკრედიტებულ უმაღლეს საგანმანათლებლო 

დაწესებულებებში სწავლის დროს დაგროვილი კრედიტების აღიარების წესის ახალი 

რედაქცია;  ასევე, დაადგინა თსუ–ში სტუდენტთა მობილობის ფარგლებში 

გადმოსულ და აღდგენილ სტუდენტთა კრედიტების აღიარების წესი. ასევე, 

ტრანსფერისა და დაგროვების ევროპული საკრედიტო სისტემის (ECTS) შემოღებამდე 

გავლილი უმაღლესი განათლების სასწავლო კურსებისთვის კრედიტების მინიჭების 

წესი.   

დაიხვეწა სასწავლო პროცესის რეგულირება. აკადემიურმა  საბჭომ დაადგინა 

სასწავლო პროცესის ვადები, სილაბუსების წარმოდგენის ვადები, 2010-2011 

სასწავლო წლის გაზაფხულის სემესტრის სადოქტორო და 2011–2012 სასწავლო წლის 

საბაკალავრო/დიპლომირებული მედიკოსის და სამაგისტრო პროგრამების 

წარმოდგენის ვადები. 

 

მნიშვნელოვანი ნაბიჯები გადაიდგა განათლების ხარისხის გაუმჯობესებისთვის. 

აკადემიურმა საბჭომ მიიღო დადგენილება სასწავლო და სამეცნიერო–კვლევითი 

პროგრამების დამტკიცების შესახებ და დაამტკიცა 20 პროგრამა, რომლებიც შეიძლება 

დავყოთ ბაკალავრიატისა და მაგისტრატურის საგანმანათლებლო, ასევე სადოქტორო 

და ზოგიერთ სხვა სახის სამეცნიერო–კვლევით პროგრამებად. დამტკიცდა თსუ–ის 

დოქტორანტურის სასწავლო კურსების სილაბუსები. ამასთან, მოხდა სილაბუსის 

ფორმის მოდიფიცირება. მნიშვნელოვანი იყო ის, რომ თსუ–ის სასწავლო კურსებში 

დაინერგა ელექტრონული სწავლების კომპონენტი, რომლის პილოტირება 

წარმატებით განხორციელდა. 

 

დაიხვეწა სამართლებრივი ბაზა. აკადემიურმა საბჭომ დაამტკიცა იურიდიული, 

ზუსტ და საბუნებისმეტყველო მეცნიერებათა ფაკულტეტების და სადისერტაციო 

საბჭოების დებულებები. სასწავლო პროცესის რეგულირების კუთხით აკადემიურმა 

საბჭომ მიიღო სასწავლო პროცესის მარეგულირებელი წესები: სასწავლო პროცესის 

მარეგულირებელი წესი, თსუ-ს რეზიდენტურის ალტერნატიულ დიპლომისშემდგომ 

საგანმანათლებლო პროგრამებზე სპეციალობის მაძიებელთა სწავლების პროცესის 

მარეგულირებელი წესი. სასწავლო და სამეცნიერო–კვლევითი საქმიანობის 

გაუმჯობესებისთვის აკადემიურმა საბჭომ დაამტკიცა სასწავლო და სამეცნიერო–

კვლევითი საქმიანობის შეფასების წესი. დაიხვეწა აკადემიური საბჭოსა და 

წარმომადგენლობითი საბჭოს არჩევის წესები.  დამტკიცდა მისაღები 

გამოცდებისთვის მისანიჭებელი კოეფიციენტი. 

 

სტუდენტებისთვის განათლების ხელმისაწვდომობისა და სტუდენტზე 

ორიენტირებული სწავლების უზრუნველსაყოფად საბჭომ მიიღო რიგი 

დადგენილებები. მათ შორის: დამტკიცდა საგანმანათლებლო პროგრამის შეცვლის ან 

გაუქმების შემთხვევაში შესაბამისი პროგრამის სტუდენტების შემდგომი 

განათლებით უზრუნველყოფის წესი; გაცვლითი პროგრამის მონაწილე უცხოელი 

სტუდენტების მომსახურების წესი; უცხოური ენის სასწავლო კურსის 

გამოტოვებული საფეხურის შესაბამისი ცოდნის დადასტურების წესი.  

 

მიღებულ იქნა გადაწყვეტილებები ერთობლივი სამაგისტრო პროგრამის 

მაგისტრანტებისათვის სწავლის საფასურის გადახდის ვადების, წლიური ლიმიტის 

განსაზღვრის შესახებ;  განისაზღვრა თსუ–ის „საჯარო მმართველობის“ 

ინგლისურენოვან სამაგისტრო პროგრამებზე სწავლის სემესტრული გადასახადის 

ოდენობა. 

საპატიო დოქტორის წოდების მინიჭების შესახებ აკადემიურმა საბჭომ მიიღო 11 

დადგენილება, ხოლო ემერიტუსის წოდება მიანიჭა ერთ მეცნიერს.  

 

„საჯარო სამართლის იურიდიული პირის - ივანე ჯავახიშვილის სახელობის 

თბილისის სახელმწიფო უნივერსიტეტის წესდების დამტკიცების შესახებ“ 

საქართველოს განათლებისა და მეცნიერების მინისტრის 2008 წლის 29 მაისის №490 

ბრძანების მე–8 მუხლის მე–2 პუნქტის თანახმად, „აკადემიური საბჭო 

უფლებამოსილია მიიღოს დადგენილება, განცხადება, წარდგინება, რომელსაც ხელს 

აწერს აკადემიური საბჭოს თავმჯდომარე“. 

 

სულ, 2010 წლის განმავლობაში აკადემიურმა საბჭომ მიიღო 149 დადგენილება, 10 

წარდგინება და ერთი განცხადება.  

 

 

 

 

აკადემიური პერსონალის სამსახურში მიღების ერთიანი წესი,  
შრომის ანაზღაურების ოდენობა და პირობები 

 

„უმაღლესი განათლების შესახებ“ საქართველოს კანონის (შემდგომში – კანონი)  

21–ე მუხლის პირველი პუნქტის  „ნ“ ქვეპუნქტის, 34-ე მუხლის მე-3 პუნქტისა და 

საქართველოს განათლებისა და მეცნიერების მინისტრის 2008 წლის 29 მაისის №490 

ბრძანებით დამტკიცებული "საჯარო სამართლის იურიდიული პირის – ივანე 

ჯავახიშვილის სახელობის თბილისის სახელმწიფო უნივერსიტეტის 

წესდების" (შემდგომში – წესდება) მე-9 მუხლის „ნ“ ქვეპუნქტის საფუძველზე, 

აკადემიურმა საბჭომ დაადგინა აკადემიური პერსონალის სამსახურში მიღების 

ერთიანი წესი, შრომის ანაზღაურების ოდენობა და პირობები. 

ამათგან, აკადემიური პერსონალის სამსახურში მიღების ერთიანი წესის 

დადგენას ეხება 2010 წლის განმავლობაში სამჯერ განხორციელებული ცვლილებები 

და დამატებები “ივანე ჯავახიშვილის სახელობის თბილისის სახელმწიფო 

უნივერსიტეტში სრული, ასოცირებული და ასისტენტ–პროფესორის აკადემიური 

თანამდებობის დაკავების წესის შესახებ” აკადემიური საბჭოს N91 დადგენილებაში 

(№1/2010; №108/2010 და №129/2010).  

აკადემიური პერსონალის სამსახურში შრომის ანაზღაურების ოდენობისა და 

პირობების დადგენას არეგულირებდა აკადემიური საბჭოს 7 დადგენილება:  

1. მედიცინის ფაკულტეტის  აკადემიური პერსონალის - სრული, 

ასოცირებული  და ასისტენტ პროფესორების  თანამდებობრივი სარგოსა 

და დანამატის  ოდენობის დადგენის შესახებ (10 მარტი, 2010, 

დადგენილება №29/2010); 

2. ზუსტ და საბუნებისმეტყველო მეცნიერებათა   ფაკულტეტის  

აკადემიური პერსონალის – სრული, ასოცირებული  და ასისტენტ 

პროფესორების თანამდებობრივი სარგოს  დადგენის შესახებ (10 მარტი, 

2010, დადგენილება №28/2010); 

3. თსუ–ის აკადემიური საბჭოს №28/2010 დადგენილებაში ცვლილების 

შეტანის შესახებ (26 აპრილი, 2010, დადგენილება №43/2010); 

4. ეკონომიკისა და ბიზნესის  ფაკულტეტის  აკადემიური პერსონალის – 

სრული, ასოცირებული  და ასისტენტ პროფესორების  თანამდებობრივი 

სარგოსა და დანამატის ოდენობის დადგენის შესახებ (10 მარტი, 2010, 

დადგენილება №27/2010); 

5. სოციალურ და პოლიტიკურ მეცნიერებათა   ფაკულტეტის  აკადემიური 

პერსონალის – სრული, ასოცირებული  და ასისტენტ პროფესორების 

თანამდებობრივი სარგოსა და დანამატის ოდენობის დადგენის შესახებ 

(10 მარტი, 2010, დადგენილება №26/2010); 

6. ჰუმანიტარულ მეცნიერებათა ფაკულტეტის  აკადემიური პერსონალის - 

სრული, ასოცირებული  და ასისტენტ პროფესორების  თანამდებობრივი 

სარგოსა და დანამატის  ოდენობის დადგენის შესახებ (10 მარტი, 2010, 

დადგენილება №25/2010); 

7. აკადემიური საბჭოს 2009 წლის 18 ივნისის №233, 2010 წლის 10 მარტის  

№25, №26 და №27 დადგენილებებში ცვლილების შეტანის შესახებ (26 

მარტი, 2010   დადგენილება №32/2010). 

 

თანამდებობის პირთა არჩევა 
 

აკადემიურმა საბჭომ მიიღო გადაწყვეტილებები უნივერსიტეტის 

თანამდებობის პირთა არჩევასთან დაკავშირებითაც. კერძოდ,  

– კანონის 21–ე მუხლის პირველი პუნქტის „ს“ ქვეპუნქტისა და 41–ე მუხლის 

„ა“ ქვეპუნქტის საფუძველზე თსუ–ის რექტორის (გიორგი ხუბუას) დაკავებული 

თანამდებობიდან გათავისუფლების შესახებ (13 აგვისტო, 2010, დადგენილება 

№87/2010); 

– კანონის 21–ე მუხლის 12 ქვეპუნქტის საფუძველზე, თსუ–ის რექტორის 

მოვალეობის შემსრულების (პროფესორ ნუგზარ სურგულაძის) დანიშვნის შესახებ (17 

აგვისტო 2010, დადგენილება №88/2010), ხოლო შემდგომ ამავე კანონის 41–ე მუხლის 

„ა“ ქვეპუნქტის საფუძველზე, პირადი განცხადებით მისი დაკავებული 

თანამდებობიდან გათავისუფლების შესახებ (31 აგვისტო 2010, დადგენილება 

№89/2010);  

– კანონის 21–ე მუხლის 12 ქვეპუნქტის საფუძველზე, თსუ–ის რექტორის 

მოვალეობის შემსრულებლის (ალექსანდრე კვიტაშვილის) დანიშვნის შესახებ (31 

აგვისტო 2010, დადგენილება №90/2010); 

–  კანონის 21–ე მუხლის პირველი პუნქტის „დ“ ქვეპუნქტის, 22–ე მუხლის მე–2 

პუნქტისა და წესდების მე–9 მუხლის „დ“ ქვეპუნქტისა და წესდების 36–ე მუხლის მე–

2 პუნქტის საფუძველზე მიიღო გადაწყვეტილებები:  

– „თსუ-ს რექტორის თანამდებობის დასაკავებლად  არჩევნების გამოცხადების, 

კანდიდატთა რეგისტრაციის დაწყებისა და კანდიდატის შერჩევის შესახებ 

განცხადების ტექსტის დამტკიცების თაობაზე“ (4 ოქტომბერი 2010, დადგენილება 

№106/2010), ხოლო შემდგომ აირჩია უნივერსიტეტის რექტორი (ალექსანდრე 

კვიტაშვილი) (27 დეკემბერი, 2010, დადგენილება №145/2010); 

 

– კანონის 21-ე მუხლის პირველი პუნქტის „ჟ“ ქვეპუნქტისა და წესდების მე-9 

მუხლის „რ“ ქვეპუნქტის შესაბამისად აირჩია თსუ–ის ბიბლიოთეკის ხელმძღვანელი 

(ზურაბ გაიპარაშვილი) (29 დეკემბერი 2010, დადგენილება №146/2010); 

 

– კანონის 21-ე მუხლის პირველი პუნქტის „მ“ ქვეპუნქტისა და წესდების მე-9 

მუხლის ,,მ“ ქვეპუნქტის საფუძველზე მიიღო გადაწყვეტილება ხარისხის 

უზრუნველყოფის სამსახურის ხელმძღვანელის თანამდებობის დასაკავებლად  

კანდიდატთა რეგისტრაციის დაწყებისა და კანდიდატის შერჩევის შესახებ 

განცხადების ტექსტის  დამტკიცების თაობაზე (25 ივნისი, 2010, დადგენილება 

№70/2010), ამ დადგენილებაში შეიტანა ცვლილებები (13 სექტემბერი 2010, 

დადგენილება №101/2010 და 4 ოქტომბერს, დადგენილება №111/2010), შემდეგ კი 

აირჩია თსუ–ის ხარისხის უზრუნველყოფის სამსახურის ხელმძღვანელი (ნინო 

დურგლიშვილი) (1 ნოემბერი 2010, დადგენილება №121/2010). 

 

– კანონის 21-ე მუხლის 1-ლი პუნქტის „ე“ ქვეპუნქტისა და წესდების მე-9 

მუხლის ,,ე“ ქვეპუნქტის საფუძველზე, ორჯერ აირჩია ადმინისტრაციის 

ხელმძღვანელი, რის გამოც მიიღო 4 გადაწყვეტილება: 

თავდაპირველად, მიიღო დადგენილება „თსუ–ის ადმინისტრაციის 

ხელმძღვანელის თანამდებობის დასაკავებლად კანდიდატის შერჩევის მიზნით  

კონკურსის გამოცხადების, პრეტენდენტთა რეგისტრაციის დაწყებისა და მათი 

შერჩევის კრიტერიუმების შესახებ განცხადების ტექსტის  დამტკიცების თაობაზე“ (17 

მაისი, 2010, დადგენილება №49/2010, რომლის შედეგად ადმინისტრაციის 

ხელმძღვანელის თანამდებობაზე კონკურსის შედეგად შერჩულ იქნა რომან 

ხარბედიას კანდიდატურა (25 ივნისი, 2010,  დადგენილება №79/2010);  

მეორედ, ანალოგიური პროცედურით, მიიღო დადგენილება „ადმინისტრაციის 

ხელმძღვანელის თანამდებობის დასაკავებლად  კონკურსის გამოცხადების, 

კანდიდატთა რეგისტრაციის დაწყებისა და კანდიდატის შერჩევის შესახებ 

განცხადების ტექსტის  დამტკიცების თაობაზე“ (4 ოქტომბერი, 2010, დადგენილება 

№107/2010), ხოლო შემდეგ თსუ–ის ადმინისტრაციის ხელმძღვანელის 

თანამდებობაზე კანდიდატის (დავით ჩომახიძის) შერჩევის  შესახებ (1 ნოემბერი, 

2010, დადგენილება №120/2010). 

 

– კანონის 21-ე მუხლისა და წესდების მე-9 მუხლის, მე-40 მუხლის მე-2 

პუნქტისა და აკადემიური საბჭოს 2009 წლის 19 ოქტომბრის №295 დადგენილებით 

მიღებული და წარმომადგენლობითი საბჭოს 2009 წლის 23 ოქტომბრის №22 სხდომის 

გადაწყვეტილებით დამტკიცებული „თსუ–ის დეკანების არჩევის წესის“ მე-3 მუხლის 

საფუძველზე, მიიღო 3 დადგენილება დეკანების კანდიდატთა რეგისტრაციის 

შესახებ: 

ა) თსუ–ის მედიცინის ფაკულტეტის დეკანის თანამდებობის დასაკავებლად 

კანდიდატის  რეგისტრაციის შესახებ (დადგენილება №48/2010); 

ბ) თსუ–ის სოციალურ და პოლიტიკურ მეცნიერებათა  ფაკულტეტის დეკანის 

თანამდებობის დასაკავებლად კანდიდატთა რეგისტრაციის შესახებ (19 აპრილი, 

2010, დადგენილება №41/2010);  

გ) თსუ–ის ჰუმანიტარულ მეცნიერებათა  ფაკულტეტის დეკანის 

თანამდებობის დასაკავებლად კანდიდატის რეგისტრაციის შესახებ (31 მარტი, 2010, 

დადგენილება №37/2010). 

 

 

პროფესორთა აკადემიურ თანამდებობებზე არჩევა 
 

კანონის 21-ე მუხლის პირველი პუნქტის „ს“ ქვეპუნქტის, წესდების” მე-9 

მუხლის, აკადემიური საბჭოს 2008 წლის 28 მაისის №91 დადგენილებით მიღებული 

და წარმომადგენლობითი საბჭოს 2008 წლის 30 მაისის №13 სხდომის 

გადაწყვეტილებით დამტკიცებული „თსუ–ში სრული, ასოცირებული და ასისტენტ 

პროფესორის აკადემიური თანამდებობის დაკავების წესის" მე-12 მუხლის 

საფუძველზე, აკადემიურმა საბჭომ მიიღო 9 დადგენილება სხვადასხვა 

ფაკულტეტებზე პროფესორთა აკადემიურ თანამდებობებზე არჩევის შესახებ:  

– თსუ–ის ჰუმანიტარულ მეცნიერებათა  ფაკულტეტზე  სრული პროფესორის 

აკადემიურ თანამდებობაზე არჩევის შესახებ (1.07.2010, დადგენილება 

№80/2010). 

– თსუ–ის ჰუმანიტარულ მეცნიერებათა  ფაკულტეტზე  სრული პროფესორის 

აკადემიურ თანამდებობაზე არჩევის შესახებ (25 ივნისი, 2010, 

დადგენილება № 75/2010 ); 

– თსუ–ის იურიდიულ ფაკულტეტზე  ასისტენტ –  პროფესორის აკადემიურ 

თანამდებობაზე არჩევის შესახებ (10 მაისი, 2010, დადგენილება №47/2010); 

– თსუ–ის ჰუმანიტარულ მეცნიერებათა ფაკულტეტზე ასოცირებული  

პროფესორის აკადემიურ თანამდებობაზე არჩევის შესახებ (26 მარტი, 2010, 

დადგენილება №35/2010); 

– თსუ–ის სოციალურ და პოლიტიკურ  მეცნიერებათა ფაკულტეტზე  

ასისტენტ – პროფესორის აკადემიურ თანამდებობაზე არჩევის შესახებ (26 

მარტი, 2010, დადგენილება №34/2010); 

– თსუ–ის ზუსტ და საბუნებისმეტყველო მეცნიერებათა ფაკულტეტზე 

ასოცირებული და ასისტენტ პროფესორების აკადემიურ თანამდებობაზე 

არჩევის შესახებ (10 მარტი, 2010, დადგენილება №21/2010); 

– თსუ–ის ზუსტ და საბუნებისმეტყველო მეცნიერებათა ფაკულტეტის 

ბიოფიზიკის  ქვემიმართულების სრული და ასოცირებული პროფესორების 

აკადემიურ თანამდებობაზე არჩევის შესახებ (22 თებერვალი,2010, 

დადგენილება №19/2010); 

– თსუ–ის ჰუმანიტარულ მეცნიერებათა ფაკულტეტზე სრული და 

ასოცირებული პროფესორების ვაკანტურ თანამდებობებზე არჩევის შესახებ 

(5 თებერვალი, დადგენილება №12/2010); 

– თსუ–ის სოციალურ და პოლიტიკურ მეცნიერებათა  ფაკულტეტზე 

ასისტენტ–პროფესორის ვაკანტურ თანამდებობაზე არჩევის შესახებ (6 

სექტემბერი 2010, დადგენილება №96/2010). 

 

აკადემიური საბჭოს გადაწყვეტილებების ნაწილი ეხება თსუ–ის ზოგიერთი 

პროფესორ–მასწავლებლის შრომითი ურთიერთობების მოწესრიგებასა და შრომითი  

ხელშეკრულებების ვადის გაგრძელებას, რასაც საფუძვლად უდევს კანონის 21-ე 

მუხლის პირველი პუნქტის „ს“ ქვეპუნქტი და წესდების” მე-9 მუხლი. ამ მხრივ სულ 

მიღებულ იქნა 8 დადგენილება (№23/2010, №55/2010, №84/2010, №95/2010, №144/2010, 

№147/2010, №149/2010). 

 

 

კომისიების შემადგენლობის დამტკიცება 
 

კანონის 21–ე მუხლის, წესდების მე–9 მუხლის პირველი პუნქტის „ს“ 

ქვეპუნქტის, აკადემიური საბჭოს 2008 წლის 28 მაისის N91 დადგენილებით 

მიღებული და წარმომადგენლობითი საბჭოს 2008 წლის 30 მაისის N13 სხდომის 

გადაწყვეტილებით დამტკიცებული „თსუ–ში სრული, ასოცირებული და ასისტენტ 

პროფესორის აკადემიური თანამდებობის დაკავების წესის“ მე–7 მუხლის 

საფუძველზე მიღებულია 15 დადგენილება, რომლებიც ეხება უნივერსიტეტის 

ფარგლებში სხვადასხვა სახის კომისიების შემადგენლობის დამტკიცებას. ესენია:  

– „თსუ–ის ზუსტ და საბუნებისმეტყველო მეცნიერებათა ფაკულტეტზე 

სრული, ასოცირებული და ასისტენტ პროფესორების შესარჩევი საკონკურსო 

კომისიის დამტკიცების შესახებ“ აკადემიური საბჭოს №11/2010 დადგენილება და 

მასში შეტანილი დამატებები (17 თებერვალი, 2010; დადგენილება №15/2010);  

– თსუ–ის ჰუმანიტარულ მეცნიერებათა ფაკულტეტის  ასოცირებული 

პროფესორის ვაკანტური აკადემიური თანამდებობების დასაკავებლად შესარჩევი 

საკონკურსო კომისიის დამტკიცების შესახებ (10 მარტი, 2010, დადგენილება 

№31/2010);  

– თსუ–ის ჰუმანიტარულ მეცნიერებათა ფაკულტეტის  ვაკანტური 

აკადემიური თანამდებობების დასაკავებლად შესარჩევი საკონკურსო კომისიის 

დამტკიცების შესახებ (18 იანვარი, 2010, დადგენილება  №3/2010); 

– თსუ–ის ჰუმანიტარულ მეცნიერებათა ფაკულტეტზე აკადემიური 

პერსონალის შესარჩევი საკონკურსო კომისიის შემადგენლობის დამტკიცების შესახებ 

(1 ნოემბერი 2010, დადგენილება №122/2010); 

– თსუ–ის ეკონომიკისა და ბიზნესის ფაკულტეტზე აკადემიური პერსონალის 

შესარჩევი საკონკურსო კომისიის შემადგენლობის დამტკიცების შესახებ“ 

აკადემიური საბჭოს №91/2010  დადგენილებაში  ცვლილების შეტანის თაობაზე (13 

სექტემბერი 2010, დადგენილება №99/2010); 

– თსუ–ის ზუსტ და საბუნებისმეტყველო  მეცნიერებათა ფაკულტეტზე 

აკადემიური პერსონალის შესარჩევი საკონკურსო კომისიის შემადგენლობის 

დამტკიცების შესახებ (6 სექტემბერი 2010, დადგენილება №93/2010); 

– თსუ–ის ჰუმანიტარულ მეცნიერებათა ფაკულტეტზე აკადემიური 

პერსონალის შესარჩევი საკონკურსო კომისიის შემადგენლობის დამტკიცების შესახებ 

(6 სექტემბერი 2010, დადგენილება №92/2010);  

– თსუ–ის ეკონომიკისა და ბიზნესის ფაკულტეტზე აკადემიური პერსონალის 

შესარჩევი საკონკურსო კომისიის შემადგენლობის დამტკიცების შესახებ (6 

სექტემბერი 2010, დადგენილება №91/2010); 

– თსუ–ის სოციალურ და პოლიტიკურ  მეცნიერებათა ფაკულტეტის  

ფსიქოლოგიის მიმართულების კონფლიქტების ანალიზისა და მართვის 

ქვემიმართულებაზე  ასისტენტ პროფესორის ვაკანტური აკადემიური თანამდებობის 

დასაკავებლად შესარჩევი საკონკურსო კომისიის დამტკიცების შესახებ  (1 ივლისი, 

2010, დადგენილება №83/2010); 

– თსუ–ის ჰუმანიტარულ მეცნიერებათა ფაკულტეტის  სრული პროფესორის 

ვაკანტური აკადემიური თანამდებობების დასაკავებლად შესარჩევი საკონკურსო 

კომისიის შემადგენლობის დამტკიცების შესახებ (4 ივნისი, 2010, დადგენილება 

№54/2010); 

– თსუ–ის ეკონომიკისა და ბიზნესის ფაკულტეტზე აკადემიური პერსონალის 

შესარჩევი საკონკურსო კომისიის შემადგენლობის დამტკიცების შესახებ” №52/2010 

დადგენილებაში ცვლილებების შეტანის თაობაზე (4 ივნისი, 2010, დადგენილება 

№53/2010); 

– თსუ–ის ეკონომიკისა და ბიზნესის ფაკულტეტზე აკადემიური პერსონალის 

შესარჩევი საკონკურსო კომისიის შემადგენლობის დამტკიცების შესახებ (31 მაისი, 

2010, დადგენილება №52/2010); 

– თსუ–ის იურიდიული ფაკულტეტის ასისტენტ–პროფესორთა ვაკანტური 

აკადემიური თანამდებობების დასაკავებლად შესარჩევი საკონკურსო კომისიის 

დამტკიცების შესახებ (19 აპრილი, 2010, დადგენილება №40/2010); 

– თსუ–ის სოციალურ და პოლიტიკურ მეცნიერებათა ფაკულტეტზე ასისტენტ 

პროფესორთა შესარჩევი საკონკურსო კომისიის დამტკიცების შესახებ (5 თებერვალი, 

დადგენილება №8/2010). 

 

 წესდების მე–9 მუხლის ,,ტ“ ქვეპუნქტის საფუძველზე აკადემიური საბჭოს 

ერთი გადაწყვეტილება ეხება უნივერსიტეტის ფარგლებში სხვა სახის კომისიის 

შემადგენლობის დამტკიცებას. ეს არის თსუ–ის სტუდენტთაგან 

(ბაკალავრიატი/მაგისტრატურა) საუნივერსიტეტო დაფინანსების კანდიდატთა 

შერჩევის წესისა და სტუდენტთაგან  საუნივერსიტეტო დაფინანსების კანდიდატთა 

შესარჩევი კომისიის დამტკიცების შესახებ (29 დეკემბერი 2010, დადგენილება 

№148/2010).  

 

 

კონკურსის შედეგების დამტკიცება 
 

აკადემიური საბჭოს გადაწყვეტილებების ნაწილი აწესრიგებს აკადემიური 

თანამდებობის დასაკავებლად ჩატარებული კონკურსის შედეგების დამტკიცების 

საკითხს. კანონის 21-ე მუხლის პირველი პუნქტის ,,ს“ ქვეპუნქტისა და  აკადემიური 

საბჭოს 2008 წლის 28 მაისის №91 დადგენილებით მიღებული და 

წარმომადგენლობითი საბჭოს 2008 წლის 30 მაისის №13 სხდომის გადაწყვეტილებით 

დამტკიცებული ,,თსუ–ში სრული, ასოცირებული და ასისტენტ პროფესორის 

აკადემიური თანამდებობის დაკავების წესის“ მე-12 მუხლის, რექტორის შესაბამისი 

ბრძანებისა და საკონსურსო კომისიის დასკვნის საფუძველზე აკადემიურმა საბჭომ 

მიიღო შვიდი დადგენილება თსუ–ის ჰუმანიტარულ  მეცნიერებათა (№141/2010 და 

№102/2010), ეკონომიკისა და ბიზნესის (№138/2010), ზუსტ და საბუნებისმეტყველო  

მეცნიერებათა ფაკულტეტებზე (№131/2010 და №109/2010, №103/2010) აკადემიური 

თანამდებობის დასაკავებლად ჩატარებული კონკურსის შედეგების დამტკიცების 

შესახებ. 

 

 

 

კრედიტების აღიარებისა და მინიჭების წესი 
 

აკადემიური საბჭოს 3 დადგენილება ეხება კრედიტების აღიარებისა და 

მინიჭების წესს. 

კანონის 21–ე მუხლის პირველი პუნქტის „კ“ ქვეპუნქტისა და წესდების მე–9 

მუხლის „კ“ ქვეპუნქტის საფუძველზე, რომელიც აკადემიურ საბჭოს უფლებას 

აძლევს დაადგინოს სხვა აკრედიტებულ საგანმანათლებლო დაწესებულებაში 

მიღებული კრედიტების აღიარების წესი, საბჭომ მიიღო ორი დადგენილება: 

– უცხოეთის აკრედიტებულ უმაღლეს საგანმანათლებლო დაწესებულებებში 

სწავლის დროს დაგროვილი კრედიტების აღიარების წესის ახალი 

რედაქციის დამტკიცების შესახებ (25 ივნისი, 2010, დადგენილება 

№59/2010);  

– თსუ–ში სტუდენტთა მობილობის ფარგლებში გადმოსულ და აღდგენილ 

სტუდენტთა კრედიტების აღიარების წესი (25 ივნისი, 2010, დადგენილება 

№57/2010). 

აკადემიური საბჭოს 1 დადგენილება ეხება კრედიტების მინიჭების წესს. ეს 

არის ტრანსფერისა და დაგროვების ევროპული საკრედიტო სისტემის (ECTS) 

შემოღებამდე გავლილი უმაღლესი განათლების სასწავლო კურსებისთვის 

კრედიტების მინიჭების წესის შესახებ (25 ივნისი. 2010, დადგენილება №58/2010), 

რომელიც საბჭომ მიიღო კანონის 21–ე მუხლის „ს“ პუნქტისა  და წესდების“ მე–9 

მუხლის საფუძველზე. მასში ერთხელ იქნა შეტანილი ცვლილება (13 სექტემბერი, 

2010, დადგენილება №98/2010).  

 

 

არჩევის წესები 
 

კანონის 21-ე მუხლისა და წესდების მე–9 მუხლის „ჟ“ ქვეპუნქტის შესაბამისად, 

აკადემიურმა საბჭომ ცვლილებები შეიტანა აკადემიური საბჭოსა და 

წარმომადგენლობითი საბჭოს არჩევის წესებში და მიიღო 2 დადგენილება: 

– „ივანე ჯავახიშვილის სახელობის თბილისის სახელმწიფო უნივერსიტეტის 

აკადემიური  საბჭოს წევრთა არჩევის წესის შესახებ“ ივანე ჯავახიშვილის სახელობის 

თბილისის სახელმწიფო უნივერსიტეტის აკადემიური საბჭოს 2008 წლის 30 

სექტემბრის №141 დადგენილებაში ცვლილებებისა და დამატებების შეტანის 

თაობაზე (25 ივნისი, 2010, დადგენილება №72/2010); 

– ,,ივანე ჯავახიშვილის სახელობის თბილისის სახელმწიფო უნივერსიტეტის 

წარმომადგენლობითი საბჭოს წევრთა არჩევის წესის შესახებ“ აკადემიური საბჭოს 

2009 წლის 6 ივლისის №244 დადგენილებაში ცვლილების შეტანის თაობაზე (24 

მაისი, 2010, დადგენილება №50/2010). 

 

 

სასწავლო და სამეცნიერო–კვლევითი პროგრამები 
 

კანონის 21–ე მუხლის პირველი პუნქტის „ბ“ და „ს“ ქვეპუნქტებისა და 

წესდების მე–9 მუხლის  საფუძველზე, აკადემიურმა საბჭომ მიიღო დადგენილება 

სასწავლო და სამეცნიერო–კვლევითი პროგრამების დამტკიცების შესახებ და 

დაამტკიცა 20 პროგრამა, რომლებიც შეიძლება დავყოთ ბაკალავრიატისა და 

მაგისტრატურის საგანმანათლებლო, ასევე სადოქტორო და ზოგიერთ სხვა სახის 

სამეცნიერო–კვლევით პროგრამებად. ესენია:  

– თსუ–ის უწყვეტი განათლების საგანმანათლებლო პროგრამები (18 იანვარი, 

2010, დადგენილება №2/2010); 

– თსუ–ის მედიცინის ფაკულტეტის რეზიდენტურის ალტერნატიული 

დიპლომისშემდგომი (პროფესიული მზადების) საგანმანათლებლო 

პროგრამები (25 ივნისი, 2010, დადგენილება №67/2010);  

– აზერბაიჯანულენოვანთათვის და სომხურენოვანთათვის ქართულ ენაში 

მომზადების საგანმანათლებლო პროგრამები (25 ივნისი, 2010, 

დადგენილება №68/2010);  

– თსუ–ის 2010–2011 სასწავლო წლის სამაგისტრო პროგრამები (25 ივნისი, 

2010, დადგენილება №65/2010); 

– თსუ–ში უწყვეტი განათლების  საგანმანათლებლო პროგრამა – 

ფოტოგრაფიისა და ვიდეოოპერატორის საფუძვლები (26 აპრილი, 2010, 

დადგენილება №46/2010); 

– თსუ–ის 2010–2011 სასწავლო წლის პროფესიული უმაღლესი, საბაკალავრო 

და დიპლომირებული მედიკოსის საგანმანათლებლო  პროგრამები (25 

ივნისი, 2010, დადგენილება №64/2010); 

– ჰუმანიტარულ მეცნიერებათა ფაკულტეტის მაგისტრატურის სასწავლო 

პროგრამებში ცვლილებები (დადგენილება №135/2010); 

– ჰუმანიტარულ მეცნიერებათა ფაკულტეტის სასწავლო პროგრამებში 

ცვლილებები (13 ოქტომბერი, 2010, დადგენილება №119/2010); 

– 2009-2010  წლის  სამაგისტრო  პროგრამების  სასწავლო გეგმებში 

ცვლილებები (13 ოქტომბერი 2010, დადგენილება №118/2010); 

– საბაკალავრო პროგრამა –„კავკასიოლოგია“ (რუსულენოვანი) (13 

ოქტომბერი, 2010, დადგენილება №117/2010); 

– თსუ–ის ტურიზმის საერთაშორისო სკოლის  ინგლისურენოვანი 

სამაგისტრო პროგრამა – „ტურიზმისა და მასპინძლობის მენეჯმენტი“ და 

უწყვეტი განათლების პროგრამები:  „მოგზაურობისა და ტურიზმის 

ადმინისტრირება“ და „ტურიზმის მარკეტინგული კომუნიკაციები“ (8 

ოქტომბერი 2010, დადგენილება №112/2010); 

– თსუ–ის იურიდიულ ფაკულტეტზე საერთაშორისო სამართლის 

სპეციალობის ბაკალავრიატის და მაგისტრატურის  საგანმანათლებლო 

პროგრამები და  სადოქტორო პროგრამა (13 სექტემბერი, 2010, 

დადგენილება №100/2010); 

– სსიპ – ივანე ჯავახიშვილის სახელობის თბილისის სახელმწიფო 

უნივერსიტეტის ჰუმანიტარულ მეცნიერებათა ფაკულტეტზე 

შემუშავებული სასერტიფიკატო პროგრამა „წერისა და ზეპირი 

პრეზენტაციების  უნარები“-ს და გერმანული ფილოლოგიის სადოქტორო 

პროგრამა „გერმანული ენათმეცნიერების მიმართულებები და კვლევის 

მეთოდები“ (6 დეკემბერი, 2010, დადგენილება №139/2010);  

– თსუ–ის ეკონომიკისა და ბიზნესის ფაკულტეტზე სადოქტორო პროგრამები 

(5 თებერვალი, დადგენილება №9/2010); 

– თსუ–ის სოციალურ და პოლიტიკურ მეცნიერებათა ფაკულტეტზე 2010 

წლის გაზაფხულის სემესტრის სადოქტორო პროგრამა (5 თებერვალი, 2010, 

დადგენილება №7/2010);  

– თსუ–ის 2009–2010 სასწავლო წლის გაზაფხულის სემესტრის სადოქტორო 

პროგრამები (25 იანვარი, 2010, დადგენილება №4/2010);  

– თსუ–ის 2010–2011 სასწავლო წლის შემოდგომის სემესტრის სადოქტორო 

პროგრამები (25 ივნისი, 2010, დადგენილება № 66/2010);  

– თსუ–ის სოციალურ მეცნიერებათა ცენტრის სადოქტორო პროგრამები 

„საერთაშორისო ურთიერთობები“ და „გენდერი“ (12 ივლისი, 2010, 

დადგენილება № 86/2010);  

– 2008–2009 წლის შემოდგომის სემესტრის სადოქტორო პროგრამებში 

(აკადემიური საბჭოს 2008 წლის 7 ოქტომბრის №142  დადგენილებაში) 

ცვლილების შეტანის თაობაზე (1 ნოემბერი 2010, დადგენილება №124/2010); 

– თსუ–ის პროფესიული უმაღლესი, საბაკალავრო, სამაგისტრო და 

სადოქტორო პროგრამების კურსდამთავრებულთათვის მისანიჭებელი 

აკადემიური ხარისხების (კვალიფიკაციების) ახალი რედაქციის 

დამტკიცების შესახებ (5 თებერვალი, №13/2010). 

 

 

სადისერტაციო საბჭოების დებულებების  
დამტკიცება 

 

კანონის 21–ე მუხლის პირველი პუნქტის „ლ“ ქვეპუნქტისა და წესდების მე–9 

მუხლის ,,ლ“ ქვეპუნქტის საფუძველზე, რომელიც ეხება აკადემიური საბჭოს მიერ 

სადისერტაციო საბჭოების დებულებების დამტკიცებას, მიიღო 2 დადგენილება. 

ორივე დადგენილებას საფუძვლად ედო ფაკულტეტის საბჭოს წარდგინება:  

– თსუ–ის აკადემიური საბჭოს 2009 წლის 1 ივნისის N229 დადგენილებით 

დამტკიცებულ „თსუ–ის იურიდიული ფაკულტეტის დოქტორანტურისა და 

სადისერტაციო საბჭოს დებულებაში“ ცვლილების შეტანის თაობაზე (25 ივნისი, 2010, 

დადგენილება №71/2010); (საფუძველი: იურიდიული ფაკულტეტის დეკანის 2010 
წლის 8 ივნისის №3071/22-05 განცხადება); 

– „თსუ–ის ზუსტ და საბუნებისმეტყველო მეცნიერებათა ფაკულტეტის 

სადისერტაციო საბჭოსა და დოქტორანტურის დებულების დამტკიცების შესახებ“ 

თსუ–ის აკადემიური საბჭოს 2007 წლის 17 ივლისის N39 დადგენილებაში 

ცვლილების შეტანის თაობაზე (13 ოქტომბერი, 2010, დადგენილება №113/2010); 

(საფუძველი: ზუსტ და საბუნებისმეტყველო ფაკულტეტის დეკანის მ/შ განცხადების 
№25920/02). 

 

 

 

 

საპატიო დოქტორის წოდების მინიჭება 
 

კანონის 21–ე მუხლის პირველი პუნქტის „პ“ ქვეპუნქტისა და წესდების მე–9 

მუხლის „პ“ ქვეპუნქტის საფუძველზე 2010 წელს აკადემიურმა საბჭომ საპატიო 

დოქტორის წოდების მინიჭების შესახებ მიიღო 11 დადგენილება. 

თსუ–ის საპატიო დოქტორის წოდება მიენიჭა:  

– პროფესორ დოქტორ ანგელიკა ნუსბერგერს (17 თებერვალი, 2010, 

დადგენილება №18/2010); 

– პროფესორ კლაუს ჰიპს (10 მარტი, 2010, დადგენილება №22/2010); 

– დოქტორ ფრენკ დაგლას ფერისს  (22 დეკემბერი, 2010, დადგენილება 

№143/2010); 

–  ბატონ  ჯეფრი გედმინს (4 ოქტომბერი, 2010, დადგენილება №110/2010); 

–  პროფესორ კლაუს ჰოპტს (24 სექტემბერი 2010, დადგენილება №104/2010); 

– პროფესორ ბოგდან ბოიარსკის ( 25 ივნისი, 2010, დადგენილება №74/2010); 

– ქალბატონ თამარ მამისთვალოვ–კეზერაშვილს (25 ივნისი, 2010, 

დადგენილება №73/2010); 

– პროფესორ ჰანს შტროერს (26 აპრილი, 2010 დადგენილება №42/2010); 

– ბატონ პაოლო დელ ბიანკოს (26 მარტი, 2010, დადგენილება №33/2010); 

– პროფესორ მაქსიმილიან რაიზერს (29 ნოემბერი 2010, დადგენილება 

№136/2010); 

– ბატონ პიტერ ზომერმანს (17 თებერვალი, 2010, დადგენილება №17/2010). 

 

 

 

 

ემერიტუსის წოდების მინიჭება 
 

კანონის 21–ე მუხლის პირველი პუნქტის „ნ1“ ქვეპუნქტისა და წესდების მე–48 

მუხლის მე–2 პუნქტის საფუძველზე 2010 წელს (ბატონ გურამ გრიგოლიასათვის) 

მიიღო ერთი გადაწყვეტილება თსუ–ის ემერიტუსის წოდების მინიჭების შესახებ (6 

სექტემბერი, 2010, დადგენილება №94/2010). 

 

 

კოეფიციენტის დამტკიცება 
 

კანონის 21–ე მუხლის „ი“ ქვეპუნტისა და წესდების მე–9 მუხლის „ი“ 

ქვეპუნქტის საფუძველზე, აკადემიურმა საბჭომ მიიღო დადგენილება, რომელიც 

ეხებოდა მისაღები გამოცდებისთვის მისანიჭებელი კოეფიციენტის დამტკიცებას 

(ივანე ჯავახიშვილის სახელობის თბილისის სახელმწიფო უნივერსიტეტის 2010–2011 

სასწავლო წლის სამაგისტრო პროგრამების ჩამონათვალის, მისაღები კონტინგენტის 

და მისაღები გამოცდებისთვის მისანიჭებელი კოეფიციენტის დამტკიცების შესახებ 

(31.03.2010) დადგენილება №39/2010) და ერთხელ შეიტანა ცვლილება მის პირველი 

პუნქტით დამტკიცებულ  დანართში (13.10. 2010, დადგენილება №116/2010). 

სასწავლო და სამეცნიერო–კვლევითი საქმიანობის შეფასების წესი 

კანონის 21–ე მუხლის „ს“ ქვეპუნტისა და წესდების მე–9 მუხლის „ს“ 

ქვეპუნქტის საფუძველზე, აკადემიურმა საბჭომ დაამტკიცა თსუ–ის სასწავლო და 

სამეცნიერო–კვლევითი საქმიანობის შეფასების წესი (თსუ–ის სასწავლო და 

სამეცნიერო–კვლევითი საქმიანობის შეფასების წესის და თვითშეფასების კითხვარის 

ახალი რედაქციის დამტკიცების შესახებ (25 იანვარი, 2010, დადგენილება №5/2010). 

დადგენილების პროექტი, წესდების აღნიშნული მუხლის თანახმად,  წარმოდგენილი 

იყო თსუ–ის ხარისხის უზრუნველყოფის სამსახურის მიერ.  

 

სასწავლო პროცესის რეგულირება 

სასწავლო პროცესის მარეგულირებელი წესები.  
კანონის 21–ე მუხლის „ს“ და  წესდების მე-9 მუხლის საფუძველზე, 

აკადემიურმა საბჭომ მიიღო სასწავლო პროცესის მარეგულირებელი წესები:  

ა) სსიპ - ივანე ჯავახიშვილის სახელობის თბილისის სახელმწიფო 

უნივერსიტეტის (შემდგომში – თსუ) სასწავლო პროცესის მარეგულირებელი წესი (26 

მარტი, 2010 დადგენილება №36/2010) და ექვსჯერ შეიტანა მასში ცვლილება 

(№142/2010; №134/2010; №130/2010, №126/2010, №97/2010, №81/2010) და 

ბ) თსუ-ის რეზიდენტურის ალტერნატიულ დიპლომისშემდგომ 

საგანმანათლებლო პროგრამებზე სპეციალობის მაძიებელთა სწავლების პროცესის 

მარეგულირებელი წესი (8 ნოემბერი 2010, დადგენილება №132/2010). 

 

 

საქართველოს კანონის 21–ე მუხლის „ს“ ქვეპუნქტისა და წესდების მე–9 

მუხლის საფუძველზე აკადემიურმა საბჭომ მიიღო ასევე 28 დადგენილება 

სხვადასხვა კონკრეტულ საკითხებზე, რომლებიც სხვადასხვა ფორმით ეხება 

უნივერსიტეტის საქმიანობის მიმართულებებსა და სასწავლო პროცესის 

რეგულირებას:  

– თსუ–ის იურიდიული ფაკულტეტის სამაგისტრო პროგრამისა და კიოლნის 

სამაგისტრო პროგრამის მაგისტრანტებისათვის სწავლის საფასურის განსაზღვრის 

შესახებ (5 თებერვალი, დადგენილება №10/2010); 

– თსუ–ის „საჯარო მმართველობის“ ინგლისურენოვან სამაგისტრო 

პროგრამებზე სწავლის სემესტრული გადასახადის განსაზღვრის შესახებ (25 იანვარი, 

 2010, დადგენილება  №6/2010); 

 – თსუ–სა და შპაიერის ადმინისტრაციულ მეცნიერებათა უნივერსიტეტის 

ერთობლივი ინგლისურენოვანი სამაგისტრო პროგრამის – „საჯარო მმართველობა“– 

სასწავლო პროცესის ვადებისა და კრედიტების წლიური ლიმიტის განსაზღვრის 

შესახებ (24 სექტემბერი, 2010, დადგენილება  №105/2010); 

 – აკადემიური საბჭოს 2008 წლის 8 სექტემბრის N124 დადგენილებით 

დამტკიცებულ „თსუ–ის მაგისტრატურაში მიღების წესში“ ცვლილებებისა და 

დამატებების შეტანის შესახებ (1 ივლისი, 2010, დადგენილება №82/2010); 

 – თსუ–ის სადოქტორო კურსების დამტკიცების შესახებ (12 ივლისი, 2010, 

დადგენილება №85/2010); 

 – თსუ–ის მისიის დამტკიცების შესახებ (25 ივნისი, 2010, დადგენილება 

№78/2010); 

 – თსუ–ის დოქტორანტურის სასწავლო კურსების სილაბუსების დამტკიცების 

შესახებ (10 მარტი, 2010, დადგენილება №30/2010); 

 – თსუ–ის სილაბუსის მოდიფიცირებული ფორმის დამტკიცების შესახებ (22 

თებერვალი, 2010, დადგენილება №20/2010); 

 – თსუ–ის სასწავლო კურსებში ელექტრონული სწავლების კომპონენტის 

დანერგვის შესახებ (25 ივნისი, 2010, დადგენილება №63/2010);  

 – საგანმანათლებლო პროგრამის შეცვლის ან გაუქმების შემთხვევაში 

შესაბამისი პროგრამის სტუდენტების შემდგომი განათლებით უზრუნველყოფის 

წესი (25 ივნისი, 2010, დადგენილება №61/2010); 

 – გაცვლითი პროგრამის მონაწილე უცხოელი სტუდენტების  

მომსახურების წესის დამტკიცების შესახებ (25 ივნისი, 2010, დადგენილება 

№60/2010); 

 – უცხოური ენის სასწავლო კურსის გამოტოვებული საფეხურის შესაბამისი 

ცოდნის დადასტურების წესის დამტკიცების შესახებ (25 ივნისი, 2010, დადგენილება 

№62/2010); 

 – თსუ–ის მედიცინის ფაკულტეტზე რეზიდენტურის ალტერნატიულ 

დიპლომისშემდგომ (პროფესიული მზადება)  საგანმანათლებლო პროგრამების 

წარმოდგენის და დამტკიცების პროცედურის შესახებ (26 აპრილი, 2010, 

დადგენილება №44/2010); 

 – თსუ–ის იურიდიულ ფაკულტეტზე სამაგისტრო გამოცდის მოქმედი 

წესებისა და აკადემიური წერის სტანდარტების დამტკიცების შესახებ (31 მარტი, 

2010, დადგენილება №38/2010); 

 – თსუ–ის სადოქტორო პროგრამების შესაბამისი სამეცნიერო–კვლევების 

დაფინანსების შესახებ (25 ივნისი, 2010, დადგენილება №56/2010); 

 – “2009-2010 სასწავლო წლის სასწავლო პროცესის ვადების განსაზღვრის 

შესახებ” აკადემიური საბჭოს 2009 წლის 6 ივლისის №247 დადგენილებაში (2009-2010 

სასწავლო წლის სასწავლო პროცესის ვადების განსაზღვრის შესახებ) ცვლილების 

შეტანის შესახებ (25 ივნისი, 2010, დადგენილება №77/2010, 5 თებერვალი, 

დადგენილება №14/2010); 

 – აკადემიური საბჭოს №20/2010 დადგენილებით დამტკიცებული ფორმით 

სილაბუსების წარმოდგენის ვადის განსაზღვრის შესახებ (25 ივნისი, 2010, 

დადგენილება №69/2010); 

 – 2010-2011 სასწავლო წლის გაზაფხულის სემესტრის სადოქტორო და 2011–

2012 სასწავლო წლის საბაკალავრო/დიპლომირებული მედიკოსის და სამაგისტრო 

პროგრამების წარმოდგენის ვადების დამტკიცების შესახებ (22 დეკემბერი, 2010, 

№140/2010); 

 – იურიდიულ ფაკულტეტზე ევროპულ ენაზე წაკითხული სალექციო კურსის 

ერთი აკადემიური საათის დატვირთვის ორ აკადემიურ საათად ჩათვლის შესახებ (25 

ივნისი, 2010, დადგენილება №76/2010); 

 – იურიდიული ფაკულტეტის მაგისტრატურაში მისაღებ გამოცდებზე უცხო 

ენის გამოცდისაგან გათავისუფლების შესახებ (31 მაისი, 2010, დადგენილება 

№51/2010); 

 – თსუ–ის მედიცინის ფაკულტეტზე ზაფხულის დამატებითი სემესტრის 

ამოქმედების შესახებ (26 აპრილი, 2010, დადგენილება №45/2010);  

 – თსუ–ის ჰუმანიტარულ მეცნიერებათა ფაკულტეტის XII სემესტრის 

სტუდენტ ლანა ხარებაშვილისათვის 2009-2010 სასწავლო წლის შემოდგომის 

სემესტრის საპატიოდ ჩათვლის შესახებ (10 მარტი, 2010, დადგენილება №24/2010); 

 – თსუ–ის ეკონომიკისა და ბიზნესის ფაკულტეტის სტუდენტ ოთარ 

რუსიშვილისთვის სტუდენტის სტატუსის შეჩერების შესახებ (29 ნოემბერი 2010, 

დადგენილება №137/2010); 

 – თსუ–ის ეკონომიკისა და ბიზნესის ფაკულტეტზე სრული პროფესორების 

ნოდარ ხადურისა და ირაკლი კოვზანაძისათვის აკადემიური დატვირთვის 

განსაზღვრის შესახებ (17 თებერვალი, 2010, დადგენილება №16/2010); 

 –თსუ-ის ეკონომიკისა და ბიზნესის ფაკულტეტის სტუდენტ ოთარ 

გიგოლაშვილისთვის სასწავლო კურსის “მენეჯმენტის საფუძვლები” აკადემიური 

რეგისტრაციის გავლის უფლების მინიჭების თაობაზე (8 ნოემბერი 2010, 

დადგენილება №133/2010); 

– ლინდა ნკობლონგ ეგბესათვის სსიპ–ივანე ჯავახიშვილის სახელობის 

თბილისის სახელმწიფო უნივერსიტეტის ევროპისმცოდნეობის ინსტიტუტის 

ქვეანგარიშზე ჩარიცხული სწავლის საფასურის  დაუბრუნებისა და ნინო 

ქარჩავასათვის გაშვებული ვადის აღდგენის შესახებ (1 ნოემბერი 2010, დადგენილება 

№128/2010); 

 – 2010-2011 სასწავლო წელს თსუ–ის მაგისტრატურაში შესაბამის სამაგისტრო 

პროგრამების  ვაკანტურ ადგილებზე ჩარიცხვის თაობაზე (1 ნოემბერი 2010, 

დადგენილება №127/2010); 

 – 2010-2011 სასწავლო წლის შემოდგომის სემესტრში ზუსტ და 

საბუნებისმეტყველო მეცნიერებათა და მედიცინის ფაკულტეტებზე ორი სამაგისტრო 

პროგრამის ამოქმედების შესახებ (1 ნოემბერი 2010, დადგენილება №125/2010). 

 
 

წარდგინებები 

 კანონისა და წესდების შესაბამისად, აკადემიური საბჭო ვალდებულია მის 

მიერ მიღებული გადაწყვეტილებები კანონის 21–ე მუხლის პირველ პუნქტში 

მითითებულ ზოგიერთ საკითხთან დაკავშირებით დასამტკიცებლად წარუდგინოს 

წარმომადგენლობით საბჭოს. აქედან გამომდინარე, აკადემიურმა საბჭომ შეიმუშავა 

10 წარდგინება, რომელთაგან 3 ეხება აკადემიური პერსონალის სამსახურში მიღების 

წესს (29.12.2010, №12/03–01–03; 09.11.2010, №10/03–01–03; 05.10.2010, №7/03–01–03), 

ორი – აკადემიური პერსონალის შრომის ოდენობისა და პირობების დადგენას 

(10.03.2010, №2/03–01–03; 19.05.2010, №3/03–01–03), ერთი – ხარისხის 

უზრუნველყოფის სამსახურის ხელმძღვანელის კანდიდატურის წარდგენას 

(04.11.2010, №9/03–01–03), ორი – ადმინისტრაციის ხელმძღვანელის შერჩეული 

კანდიდატურის წარდგენას (04.11.2010, №8/03–01–03; 30.06.2010, №6/03–01–03), ერთი 

– წარმომადგენლობითი საბჭოს წევრთა არჩევის წესში ცვლილებებს (24.05.2010, 

№4/03–01–03) და ერთიც – აკადემიური  საბჭოს წევრთა არჩევის წესში ცვლილებებს 

(30.06.2010, №5/03–01–03).  


